
Jafnréttisstefna: 
Jafnréttisstefna fyrir leikskólann Undralands nær yfir nemendur, foreldra, kennara og aðra starfsmenn  leikskólans. Hún nær til jafnréttis kynjanna 

samkvæmt lögum nr. 10/2008, um jafna stöðu og jafnan rétt kvenna og karla. Einnig tekur hún mið af jafnréttisstefnu Velferðarnefndar Árnesþings 2012-

2014 sjá www.hveragerdi.is  

Mikilvægt er að tryggja jafnrétti í víðum skilningi til að hæfileikar allra fái notið sín og leikskólinn njóti þess mannauðs sem býr í hverjum og einum. Lögð er 

áhersla á að komið sé fram við allt fólk af virðingu og á uppbyggilegan hátt.  

Kynferðisleg áreiti og einelti er ekki liðið í leikskólanum Undralandi, og á það við um alla jafnt börn og fullorðna. Verði einhver fyrir slíkri framkomu hefur 

sá hin sami rétt til að tilkynna það til leikskólastjóra, deildarstjóra eða trúnaðarmanna sem koma málinu áfram í ferli. Lögð er áhersla á að í leikskólanum 

Undralandi sé unnið gegn viðhorfum sem gætu leitt til aðstöðumunar vegna kyns, kynþáttar, trúarbragða, uppruna, fötlunar og kynhneigðar.  

Forvarnarstarf gegn eintelti hefst strax við upphaf skólagöngu barns með áherslu á jákvæð samskipti á milli heimilis og skóla. Samskipti barna innbyrgðis og 

hvernig þau fara fram skipta stóru máli í forvarnarstarfi gegn einelti. Áhersla leikskólans á uppbyggingu jákvæðrar sjálfsmyndar hjá barninu er mikil forvörn 

því ef barn hefur sterka sjálfsmynd ætti það að vera betur í stakk búið ef það lendir í einelti eða verður vitni að því. Þess vegna er mikilvægt að vera með 

fræðslu fyrir starfsfólk sem byggist á því að það þekki einelti þegar það á sér stað og kunni að uppræta og/eða vinna með eineltismál ef þau koma upp. 

Starfsfólk fær einnig fræðslu um kynbundið og kynferðislegt áreiti og ofbeldi, hvernig það getur birst í skólum og forvarnir gegn því. Vinna á eftir áætlun 

leikskólans við úrlausn þessara mála. Hvert mál er einstakt og er unnið samkvæmt því.  

Jafnréttisáætlunin tekur m.a. mið af jafnræðisreglu stjórnarskrárinnar 65. gr., sbr. 3 gr. Stjórnskipunarlaga nr. 97/1995 en í henni segir: 

„ Allir skulu vera jafnir fyrir lögum og njóta mannrétta án tillits til kynferðis, trúarbragða, skoðana, þjóðernisuppruna, kynþáttar, litarháttar, efnahags, 

ætternis og stöðu að öðru leyti. Konur og karla skulu njóta jafns réttar í hvívetna." 

http://www.hveragerdi.is/


 
Jafnréttisáætlun 2019-2022  

Leikskólinn Undrland-Hveragerði 

2 
 

Í lögum leikskóla nr. 90/2008, og í Aðalnámskrá leikskóla frá 2011 er víða fjallað um jafnrétti kynjanna og mannréttindi. Þar er lögð áhersla á að bæði kynin 

hafi jafnan rétt til náms, þátttöku í samfélagainu og í fjölskyldu- og atvinnulífi. Í 2. grein laganna segir m.a.: 

„ Starfshættir leikskóla skulu mótast af umburðalyndi og kærleika, jafnrétti, lýðræðislegu samstarfi, ábyrgð, umhyggju, sáttfýsi, viriðingu fyrir manngildi og 

kristinni arfleið íslenskrar menningar “. 

Í Aðalnámskrá leikskóla frá 2011, kafla 2.1.4 bls. 19 – 20 um jafnrétti kemur jafnframt fam að markmið jafnréttismenntunar sé að skapa tækifæri fyrir alla til 

að þroskast á eigin forsendum og rækta hæfileka sína í anda skilnings, friðar, umburðarlyndis, víðsýnis og jafnréttis. Þar segir einnig: 

"Jafnréttismenntun felur í sér gagnrýna skoðun á viðteknum hugmyndum í samfélaginu og stofnunum þess í því augnarmiði að kenna börnunum og 

ungmennum að greina þær aðstæður sem leiða til mismununar sumra og forréttinda annarra“. 

 

Leiðir jafnréttisáætlunar leikskólans Undralands 

Börn . 
Öll börn búa yfir styrkleikum sem eru misjafnir hjá hverju og einu. Starfsfólk skal leitast eftir að finna þessa styrkleika svo börnin geti notið þeirra. Hlúa þarf 

að öllum þroskaþáttum svo börnin fái tækifæri til að takast á við fjölbreytt verkefni sem undirbúa þau til að takast á við það sem mætir þeim í daglegu lífi. 

Starfsmenn skulu vera meðvitaðir um að gefa öllum börnum sömu tækifæri í leik og koma fram við þau af virðingu, burtséð frá bakgrunni þeirra. 

Í leikskólanum Undralandi: 

► Ber að mæta þörfum sérhvers barns óháð kyni. Tryggja ber að bæði drengir og stúlkur hafi sama rétt, fái sama viðmót, ásamt hvatningu og örvun í 

þeim viðfangsefnun sem leikskólinn býður upp á.  

▪ Ábyrgð : Kennarar og stjórnendur  

▪ Hvenær: Í daglegu starfi, við áætlanagerð og skipulagningu leikskólastarfsins. 

► Ber að stuðla að vináttu, samleik og jákvæðum samskiptum stúlkna og drengja.   

▪ Ábyrgð : Kennarar og stjórnendur.  

▪ Hvenær: Í daglegu starfi.  

► Ber að stuðla að því viðhorfi að það sé eðlilegt að bæði drengir og stúlkur leiki sér með allt leikefni og taki þátt í öllum leikjum sem leikskólinn býður 

upp á.   

▪ Ábyrgð : Kennarar og stjórnendur. 

▪ Hvenær: Í daglegu starfi og skipulagningu leikskólastarfsins. 

► Ber að vinna gegn þeirri tilhneigingu að skipta veröldinni upp í drengja og stúlkna veröld. 

▪ Ábyrgð : Kennarar og stjórnendur. 

▪ Hvenær: Í daglegu starfi, við áætlanagerð og skipulagningu leikskólastarfsins. 

► Ber að leitast við að tryggja að börnin upplifi að bæði karlar og konur starfi í leikskólanum og að bæði kynin vinni þar hin ýmsu verk. 

▪ Ábyrgð: stjórnendur 

▪ Hvenær: Þegar lausar stöður eru auglýstar kemur fram að starfið henti jafnt konum sem körlum. Innan leikskólans viðhafast þær 

starfsaðferðir að bæði kynin gangi í öll verk. 

► Ber að varast að nota hugtök sem upphefja eða niðurlægja annað kynið.  

▪ Ábyrgð : Kennarar og stjórnendur. 

▪ Hvenær: Í daglegu starfi, við áætlanagerð og skipulagningu leikskólastarfsins. 

► Ber að stuðla að því að börnin upplifi það eðlilegt að bæði kynin vinni ýmis störf í samfélaginu og innan heimilianna. 

▪ Ábyrgð : Kennarar og stjórnendur. 

▪ Hvenær: Í daglegu starfi, við áætlanagerð og skipulagningu leikskólastarfsins. 

► Ber að vinna gegn hefðbundnum  staðalmyndum kyjanna sem ætla strákum og stelpum, körlum og konum ákveðin hlutverk í lífi og starfi.  

▪ Ábyrgð : Kennarar og stjórnendur. 

▪ Hvenær: Í daglegu starfi, við áætlanagerð og skipulagningu leikskólastarfsins. 

 

Foreldrar. 
Komið er fram við alla foreldra af virðingu burtséð frá bakgrunni þeirra. Starfsmenn eru bundnir trúnaði um málefni fjölskyldna þeirra og gildir það einnig 

eftir að leikskóladvöl barnanna lýkur. Hringt er jafnt í báða foreldra ef hafa þarf samband vegna barnanna. 

Í leikskólanum Undralandi:  

► Ber að gæta þess að beina samskiptum og orðum til bæði feðra og mæðra, hvort sem þau eru í sambúð eða ekki 

▪ Ábyrgð: Kennarar og stjórnendur 

▪ Hvenær: Í daglegu starfi, í rituðu og töluðu máli 

► Ber að hvetja bæði feður og mæður að taka þátt í foreldrasamstarfi við leikskólann  

▪ Ábyrgð: Kennarar og stjórnendur 

▪ Hvenær: Ávallt 

► Ber að stuðla að góðu samstarfi við báða foreldra. 

▪ Ábyrgð: Kennarar og stjórnendur 

▪ Hvenær: Ávallt 

► Ber að leggja áherslu á að báðir foreldrar mæti í foreldraviðtöl. 

▪ Ábyrgð: Kennarar og stjórnendur 

▪ Hvenær: Þegar foreldraviðtöl eru auglýst eru báðir foreldrar hvattir til að mæta. 

► Beina upplýsingum til beggja foreldra. 

▪ Ábyrgð: Kennara og stjórnendur 

▪ Hvenær: Til að upplýsa foreldra um viðburði leikskólans er meðal annars sendur tölvupóstur til beggja aðila til að tilkynna viðburði á vegum 

leikskólans. 

 

Starfsfólk 
Í jafnréttisáætlun Velferðarnefndar Árnesþings er kveðið á um hvernig réttindi starfsmanna, sem kveðið er á um 19.-22.grein laga nr. 10/2008. Leitast 

skal við að nýta mannauð hvers og eins starfsmanns sem allra best. Allir starfsmenn hafa jafnan rétt á endurmenntun í starfi og stuðlað er að jöfnu 

vinnuframlagi í samræmi við starfslýsingar. Gæta skal jafnræðis þegar auglýstar eru lausar stöður við leikskólann og leitað er eftir umsækjendum af báðum 

kynjum. Í veikindum starfsmannabarna eru báðir foreldrar hvattir til að nýta rétt sinn á jafnan hátt. Allir fá rétt til að þroskast í starfi og auka þekkingu sína 

burtséð frá kyni. Þess er gætt að starfsmenn fái sömu laun fyrir sambærilega frammistöðu í sömu störfum. Eftir veikindi, fæðingarorlof Jafnréttisáætlun 

Vesturkots 2014 - 2016 Leikskólinn Vesturkot Lífsgleði-Leikni-Leikur Miklaholt 1, 220 Hafnarfjörður S: 565-0220 vesturkot@hafnarfjordur.is 

www.leikskolinn.is/vesturkot eða annað orlof er starfsmönnum gert auðvelt fyrir að koma aftur til starfa. Þá er starfsmönnum gert kleift að samræma 

atvinnu og fjölskyldulíf. Kynferðisleg áreitni og einelti er ekki liðið í leikskólanum. 

Í leikskólanum Undralandi: 

► Ber að stuðla að því að þar starfi karlar jafnt og konur, einnig að verkaskiptingin sé ekki kynbundin. 

▪ Ábygð: Stjórnendur 

▪ Hvenær: Ávallt og að allt starfsfólk gengur í öll störf 

► Ber að auglýsa eftir starfsfólki ókynbundið. 

▪ Ábygð: Stjórnendur 

▪ Hvenær: Ávallt  

► Ber að vera á verði gagnvart því sem starfsmaður, karl eða kona getur skynjað sem kynferðislegt áreiti. 

▪ Ábygð: Stjórnendur 

▪ Hvenær: Ávallt  

► Ber að temja sér orðfæri sem höfðar jafnt til beggja kynja. 

▪ Ábygð: Stjórnendur  

▪ Hvenær: Ávallt  

► Ber að stuðla að umræðum um jafnréttismál og vinna gegn því að litið sé á störf í leikskólanum sem kvennastörf 

▪ Ábygð: Stjórnendur og kennarar 

▪ Hvenær: Ávallt í töluðu máli og rituðu. 

 

Í lögum um leikskóla kemur fram að starfsfólk leikskóla skuli rækta starf sitt af fagmennsku, alúð og samviskusemi, jafnframt að starfsfólk skuli gæta kurteisi, 

nærgætni og lipurð í framkomu sinni gagnvart börnum, foreldrum þeirra og samstarfsfólki. 

 

Kynning og endurskoðun á jafnréttisáætlun leikskólans Undralands 
Jafnréttisáætlun þessi er hluti af starfsmannahandbók Undralands. Starfsmannahandbókin er á hverri deild og deildarstjórar sjá um að kynna hana fyrir 

kennurum og starfsmönnum sem eru að hefja störf. Starfsmannahandbókin er uppfærð þegar þurfa þykir og/eða þriðja hvert ár.  

 

Fræðandi lesefni: 
• Kynferðisleg hegðun barna, hvað er eðlilegt, bæklingur frá Barnahúsi: http://www.bvs.is/media/barnahus/Bangsabaeklingur.pdf 

• Þróunarverkefni leikskólans Geislabaugs um jafnrétti kynjanna í leikskólanum: http://mml.reykjavik.is/wp-content/uploads/2019/02/nu_skal_segja-

compressed.pdf 

• á Jafnréttistorgi má finna margar hugmyndir um vinnu með börnum og fræðslu um jafnrétti: http://jafnrettistorg.is/ 

• Trans börn og ungmenni. Fyrirlestur Sigríðar Birnu um transbörn: https://reykjavik.is/sites/default/files/Almennt_efni/trans_born_og_unglingar-

radhusid.pdf 

• bæklingur frá Vinnueftirliti um einelti og kynferðislega áreitni á vinnustöðum: https://www.vinnueftirlit.is/media/fraedslu--og-

leidbeiningarit/einelti_og_kynferdisleg_vef.pdf 

http://www.bvs.is/media/barnahus/Bangsabaeklingur.pdf
http://mml.reykjavik.is/wp-content/uploads/2019/02/nu_skal_segja-compressed.pdf
http://mml.reykjavik.is/wp-content/uploads/2019/02/nu_skal_segja-compressed.pdf
http://jafnrettistorg.is/
https://reykjavik.is/sites/default/files/Almennt_efni/trans_born_og_unglingar-radhusid.pdf
https://reykjavik.is/sites/default/files/Almennt_efni/trans_born_og_unglingar-radhusid.pdf
https://www.vinnueftirlit.is/media/fraedslu--og-leidbeiningarit/einelti_og_kynferdisleg_vef.pdf
https://www.vinnueftirlit.is/media/fraedslu--og-leidbeiningarit/einelti_og_kynferdisleg_vef.pdf

